
Aicu a vinecekan a senay—“qudjalj” nuaya, na pakeljakeljang tua na i
sasaw a masengesengseng a varung nua aljak. Azua sinenelitan tua i ginaljan a
sikudakudan katua mareka kinacemejeljan, sa napagenegenetj tua kinakakedrianan
a kisudjusudju anan a sineljavakan.

Paqulid angatan, itua gemudjaqudjalj a kalevelevan, mavarung angata itjen
ta kemudanga, mayanga aicu kisamuljamulja i sasasasaw a tja sikataqaljan,
vinaikan niamadju i sasaw a masengeseng, tjara nasaljinga tu makakilailaing
tua semeturudjan na i tjumaq, avan nu sineljesasaw niamadju kipusengesengan.
Qau ka i1 sasaw anga, mavaruvarung anan ta i tjumaq. qau aicu a sengesengan
nua tja sikataqaljan i1 sasaw tazua, savid a namaluljaluljay, sa nakipagadaqadaw
a sengesengan, sa nu secevung tua qemusjaqudjalj a kalevelevan, tjara sekezen
a sengesengan. Sa maqgepuqgepu itua kinaizuavan niamadju a kinvawavawa sa
masasudjusudju. A tazua tjara uri makakadjukadju uta tua kinisudjuan niamadju.

Madjulu a tja varung sepakiyan tua kinamatemaljimaljian nua kalevelevan,
gau a “qudjalj” nuaya, sedjameq aravac tua tja vinarungan. Aicu vinecikan
a ta “qudjalj” a senay, namatazua a vinarungan nimadju, mapaqenetj a
kinaikakedrianan, kinemenemenem uta timadju tua patarevan nua luljayan
nimadju.

Uri namakuda a su varung i tua gemudjaqudjaljan a kalevelevan?

Anema su sikinemenemenem a patudur, a sipapesadjeludjelung ta su varung?
Sa uri kemuda sun uta sa magati a masasa a su luljayan ta su sengesengan?
Pupatarevan aravac a ruqudjaqudjaljan a kalevelevan,

namakuda su sipacunan tua “qudjalj” ?

namakuda a padjaljian a “qudjalj” i tua su varung?

